Декларација од Скопје за 
“Еднаков и рамноправен пристап на Ромите до примарното здравство” 
	Цел: во продолжение е декларација за да се обезбеди заедничка поддршка од сите релевантни национални засегнати страни, преку дејствување и залагање за здравството на Ромите.  Ревидираната верзија ќе биде предложена за усвојување и презентирана на меѓународната конференција “До Подобро Здравство за Ромите”, организирано од страна на Македонското претседателствување  со Декадата  за вклучување на Ромите на 24-25 јануари 2012 во Скопје. На овој настан, Владата ќе ги повика останатите земји на Декадата да подготват слични декларации кои ќе ги рефлектираат клучните здравствени проблеми на Ромите во нивните земји преку нивна заедничка заложба  и поголема  посветеност. Како резултат на тековното Председателство на Декадата за вклучување на Ромите, Декларацијата на Македонија има за цел да катализира процес на подигнување на свеста и зголемени  активности во однос на здравјето на Ромите, во сите земји на Декадата.   


Ние (Владата), заедно со преставниците на ромската заедница и другите клучни национални засегнати страни присутни на овој состанок – сме согласни дека постои потреба зголемување на активностите за подобрување на здравјето на Ромите, особено во однос на: 
· Нееднаквиот пристап до здравствени услуги со кој се соочува ромската заедница;
· Потребата од поголема посветеност на здравјето на Ромите, со цел постигнување на поголем напредок во здравствениот столб на Декадата за вклучување на Ромите до 2015 година, со кој моментално претседава нашата земја;
· Временските можности кои се опфатени со ЕУ-рамката во однос на Стратегиите за национална интеграција на Ромите, која е значајна за земјите во развој, како што е нашата, и е во согласност со иницијативите на Декадата, вклучени во областа на здравјето на Ромите.   
· Изгледите за унапредување и зацврстување на националната работа за еднаков пристап до здравствена заштита за Ромите, која е напредната во последните неколку години со помош на релевантни стратегии, акциони планови и активности остварени од страна на ромската заедница, невладините организации, меѓународните организации и други клучни партнери.  
Како таква, посакуваме оваа Декларација да иницира поголема соработка и посветеност на сите засегнати страни на национално ниво, со цел да се обезбеди еднаков пристап до здравствена заштита за ромската популација. 
Потписниците на оваа Декларација се обврзуваат на:
· Разгледување на релевантни национални планови и активности за здравството на Ромите од перспектива на ЕУ рамката за стратегии за национална интеграција на Ромите; утврдување на начинот на кој истите можат да бидат применети и прилагодени за да ги задоволуваат здравствените потреби на најдобар начин; истражување на ЕУ инструментите, како што е инструментот за претпристапна помош, кои можат да се применат во здравството на Ромите и редовно известување за здравството на Ромите преку годишни ЕУ извештаи за напредокот на процесите (како што се бара во рамката);

· Воведување на активности за еднаков и рамноправен пристап до здравствени услуги  на Ромите во рамки на пристапот за заштитата на човековите права, со ставање на акцент на здравствените услуги и основните фактори на здравството (второто значи употреба на методологии за вклучување на здравството во сите политики);

· Осигурување дека ромската заедница има протагонистичка улога во однос на напорите за подобрување на здравјето на Ромите, во согласност со слоганот “Ништо за Ромите без Ромите”;
· Примена на основните заеднички принципи за вклучување на Ромите во националните активности за нивен еднаков и рамноправен пристап до здравствените услуги, кои опфаќаат клучни области како што се учество, пренасочување на општите програми за еднаков  и рамноправен пристап на Ромите до здравството, борба против родовата нееднаквост, овластување на локалните власти и давање насоки;

· Зајакнување на здравствените системи и Управата за јавно здравство – како што се бара во новата европска политика за здравство (Здравство 2020) — за да се обезбеди еднакво здравство за сите поединци, вклучувајќи ги и Ромите, преку активности за надминување на бариерите за пристап (пр. Финансиски, географски, културни или бариери поврзани со документи) и воведување на анти-дискриминаторски мерки;

· Подобрување на координацијата помеѓу сите релевантни засегнати страни за здравството на Ромите, преку создавање на група предводена од страна на Министерството за здравство, која редовно ќе се состанува и ќе ја олеснува кохерентноста на активностите во здравството со интер-владината работа за вклучување на Ромите; 
· Подобрување на националниот капацитет за следење на  еднаков  и рамноправен пристап на Ромите до здравството, преку квантитативни, квалитативни и комуникациски контроли, во соработка со меѓународни организации;

· Градење на човечки ресурси за еднаков и рамноправен пристап на Ромите до здравството, преку обука на здравствени работници за меѓуетничка компетентност и еднаквост, вработување на Роми како медицински персонал, континуирано спроведување на здравствена медијаторска програма и обезбедување на соодветно квалификуван медицински кадар во маргинализираните заедници; 
· Работа насочена кон распределба на финансиски и човечки ресурси на сите нивоа на Владата и помеѓу организациите вклучени во активностите за еднаков  и рамноправен пристап на Ромите до здравството;
· Соработка со други земји – преку Декадата за вклучување на Ромите, Интегрираната платформа на ЕУ за вклучување на Ромите, како и други релевантни мрежи и проекти за споделување на знаења и практики за еднаков и рамноправен пристап на Ромите до здравствот,.

Ние, потписниците на оваа Декларација ги охрабруваме другите земји да ги разгледаат начините за зголемување на свеста и посветеноста за еднаков и рамноправен пристап на Ромите до здравството, преку прилагодување на оваа Декларација во согласност со нивните национални контексти и креирање на еден заеднички став за еднаков  и рамноправен пристап на Ромите до здравството, во сите земји на Декадата.

